
RESUMO 

Este traballo pretende coñecer o valor que o profesorado de Educación Secundaria lle 

otorga a determinadas habilidades cognitivo lingüísticas e que dificultades percibe nelas, 

tanto cando se expresan de maneira xenérica como cando se particularizan en determinados 

contextos xeométricos. 

No estudo participaron 116 profesores de Educación Primaria, Secundaria e profesores 

en formación. A recollida de datos levouse a cabo mediante unha enquisa pechada onde se 

debía valorar a importancia e a dificultade dunha serie de habilidades cognitivo lingüísticas: 

descrición da realidade, descrición dun modelo teórico, definición de conceptos e 

xustificación de feitos. Os contidos conceptuais aos que se refiren os enunciados abordan o 

campo da xeometría e tamén están en relación con conceptos relativos astronomía, para 

poder estudar tamén as relacións entre as habilidades no campo das matemáticas e das 

ciencias experimentais. 

INTRODUCCIÓN 

Este traballo pretende coñecer qué importancia outorga o profesorado de Matemáticas ao 

desenvolvemento dos distintos tipos de habilidades relacionadas coa comunicación, 

fundamentalmente escrita. Mais concretamente preténdese poñer de manifesto qué tipo de 

habilidades cognitivolínguisticas estanse potenciando no momento do cambio de nivel 

educativo. Esta importancia coñecerase tamén non só a partir das declaracións dos docentes 

participantes, senón tamén mediante a análise das programacións e opinións máis 

específicas realizadas por un grupo máis reducido. Este análise máis profundo permitirá 

afondar na presenza das habilidades lingüísticas empregadas nas actividades de ensinanza e 

na avaliación en temas concretos de Ciencias da Natureza e Matemáticas. 

A análise comparativa dos datos obtidos permitirá coñecer ata qué punto existe coherencia 

entre as habilidades cognitivolingüísticas que se ensinan e as que se deberían ensinar, 

segundo as achegas da investigación educativa. Ademais permitirá descubrir o grao de 

coincidencia entre as ideas e opinións dos distintos colectivos de profesores. Todo iso servirá 

de base para discutir posibles orientacións de mellora no ensino das materias citadas, así 

como na formación docente. 

A aprendizaxe das Matemáticas require o desenvolvemento dunha serie de habilidades 

intelectuais, manipulativas, de comunicación, expresión..., que, á súa vez, están asociadas ao 

propio desenvolvemento cognitivo dos estudantes (Pozo e Postigo, 2000). Estas habilidades, 

en canto se asocian cun saber facer, áchanse directamente relacionados coas competencias 

que han de ser desenvolvidas ao longo da educación obrigatoria, como recollen os 

respectivos currículos. 

Nos últimos anos vénse outorgando grande importancia á comunicación no ensino das 

ciencias e das matemáticas. Diferentes autores (Lemke, 1997; Rivard y Straw, 2000; Jiménez 

Aleixandre, 2003; Mortimer, 2006; Prain,2006) defenden que é necesario introducir a 

linguaxe, oral e escrita, no proceso de ensino, pois favorece a aprendizaxe na medida en que 

permite expresar e organizar ideas facendo, ao mesmo tempo, que a linguaxe cotiá 

evolucione cara a aquel máis preciso que a ciencia escolar demanda. Neste sentido, resulta 

relevante a asociación que realizan Jorba et al.(2000) entre a comunicación producida por 

diferentes tipoloxías textuais e as principais habilidades cognitivas que se activan. Este tipo 

de habilidades denomínanse cognitivolingüísticas e dentro delas inclúense: describir, definir, 

resumir, explicar, xustificar e argumentar. A dificultade e esixencias cognitivas de cada unha 

é diferente. Non obstante, o ensino das ciencias e das matemáticas non sempre promove o 

desenvolvemento de habilidades cognitivolingüísticas de maior complexidade. É frecuente 

que ao alumno se lle esixan textos pouco variados, reiteradamente descritivos, que non 

demanden a súa revisión unha vez elaborados, (Izquierdo&Sanmartí, 2000; Schneeberger, 

2004). Noutros estudios evidénciase que as actividades propostas nos textos escolares mais 

utilizados na educación obrigatoria, son excesivamente reiterativas, deixan pouco espazo ao 

desenvolvemento de habilidades investigativas, sendo as esixencias relativas á comunicación 

(expresión oral ou escrita de ideas, a súa xustificación, ...) moi reducida, mesmo na 

educación secundaria (Martínez Losada e García Barros, 2003; García Barros e Martínez 

Losada, 2003; Cajaraville et a et al., 2003). 

Estudios dirixidos ao coñecemento do pensamento docente puxeron de manifesto que o 

profesorado aínda non valora suficientemente determinados procedementos e nin sequera 

é consciente de que está a ensinalos. Ditos estudios, unido a outros nos que se afonda en 

maior medida no citado pensamento ao centrar a análise nas características das 

programacións do profesorado (De Pro, 1999), resultan especialmente interesantes pois 

encerran derivacións para a formación do profesorado. A formación docente é un punto 

clave da innovación educativa, e o cambio didáctico é un proceso complexo que demanda 

tomar como punto de partida ao profesorado, sendo importante coñecer que fai na aula, 

cáles son os seus problemas e dificultades, cál é o grao de motivación e compromiso 

formativos... (Mellado, 2003). 

A aprendizaxe das Matemáticas está relacionada co desenvolvemento de habilidades 

procedimentáis e entre elas co das habilidades cognitivolingüísticas. Así, dende esta materia 

contribúese á promoción dunha competencia básica incluída no currículo da educación 

obrigatoria (competencia na comunicación lingüística). Non obstante os estudantes españois 

tiveron problemas neste sentido segundo se pon de manifesto no último informe PISA. Por 

outra banda, a mellora do proceso de ensino demanda unha axeitada formación docente, 

constituíndo a investigación sobre o pensamento do profesorado un aspecto a ter en conta 

en dita formación. 

METODOLOXÍA 

Neste estudo teñen participado 116 profesores en exercicio ou en formación, deles 9 son 

mestres con experiencia no último ciclo de primaria 47 profesores do primeiro ciclo de 

educación secundaria e 60 estudantes para mestre de educación primaria, que 

voluntariamente accederon a colaborar nesta investigación. 

A recollida de datos realizouse mediante unha enquisa pechada. Os participantes debían 

valorar de 1 a 5 a importancia e a dificultade dunha serie de habilidades 

cognitivolingüísticas: descrición da realidade (DR), descrición dun modelo teórico (DM), 

definición dun concepto (DF) e xustificación dun feito ou fenómeno (J) (Táboa 1). Na 

enquisa, estas habilidades enúncianse tanto en termos xenéricos, incluíndo algún exemplo, 

como asociadas a enunciados xeométricos e relacionados coa astronomía. Se lle especifica 

ao profesorado que debe valorar as habilidades que implican ditos enunciados.  

G-DR. Describir feitos ou fenómenos naturais, observables ou 

cotiáns (movemento de obxectos, construcións, lista da compra, 

as rebaixas, azar...). 

G-DF. Definir conceptos (polígono, fracción, multiplicación, 

altura.....). 

G-J.- Interpretar feitos e sucesos empregando un modelo 

científico máis ou menos sinxelo (movemento sobre a superficie 

da Terra, traxectoria da luz,  cálculos financeiros,...). 

A
. E

n
u

n
ci

ad
o

s 

as
tr

o
n

ó
m

ic
o

/x
eo

m
ét

ri
co

s 

A-DR. Cando o Sol está no alto do horizonte, a sombra dos 

obxectos faise máis pequena que cando o Sol está cerca do 

horizonte. 

A-DM. O tempo que tarda a Terra en dar unha rotación sobre si 

mesma é de, aproximadamente, 24 horas. 

A-DF. Dúas liñas son perpendiculares si se cortan formando 4 

ángulos rectos. 

A-J. Aparentemente, o movemento do Sol no ceo é a causa de 

que a diferentes horas, o ángulo que forman os raios do Sol coa 

superficie da Terra varía co transcurso do tempo. 

Táboa 1. Exemplos de enunciados incluídos na enquisa. 

Analizáronse as respostas do profesorado a cada ítem. Ademais realizouse un análise 

individual, establecendo 7 tipos de valoración en función da maior ou menor importancia 

e/o dificultade que el suxeito otorga a cada enunciado: a) igual importancia/dificultade a 

todos os enunciados (DR=DM/DF=J); b) maior importancia/dificultade a un deles respecto ao 

resto -máis á  descrición da realidade (DR> DM/DF y J), á descrición de modelos (DM/DF > DR 

y J),  e á xustificación (J> DR y DM/DF)- e c) igual importancia/dificultade a dous dos 

enunciados e superior ao terceiro –igual importancia/dificultade á descrición da realidade e 

de modelos  (DR = DM/DF > J), igual á descrición da realidade e á xustificación  (DR = J> 

DM/DF) e igual á descrición de modelos e á xustificación (DM/DF = J> DR)-.  

RESULTADOS 

Un primeiro análise das valoracións que fan os diferentes colectivos, non evidencian unha 

diferenza uniforme entre a valoración das habilidades asociadas a enunciados xenéricos e as 

asociadas a enunciados xeométricos(Táboa 2). Así a descrición de feitos observables (G-DR) 

é das máis consideradas polos profesores de ESO e estudantes de mestre (valoración 

superior a 3,90). E esta valoración diminúe sensiblemente cando as habilidades se concretan 

en aspectos xeométricos. Non pasa o mesmo cos profesores de educación primaria, onde a 

valoración é maior para os contidos xeométricos. 

O mesmo acontece cos enunciados que demandan máis abstracción (a descrición de 

modelos, a definición e a xustificación), os profesores de secundaria e os estudantes para 

mestre valoran máis os enunciados xenéricos que os concretos, mentres que pasa o 

contrario ou practicamente non hai diferenza, no colectivo dos profesores de educación 

primaria. Unicamente se rompe esta liña de comportamento na comparación entre os 

enunciados concretos e xenéricos que demandan unha definición, onde os estudantes para 

mestre otórganlle máis valoración aos enunciados concretos. 

  Importancia Dificultade 

Enunciado Primaria ESO estudante Primaria ESO estudante 

3,56 3,94 4,43 2,78 2,85 2,85 

G-DF 4,00 3,98 3,33 3,33 3,40 3,42 

G-J 3,44 3,40 4,28 2,89 3,26 4,05 

A-DR 3,78 3,36 4,03 2,89 2,51 3,13 

A-DF 3,50 3,46 3,62 3,44 2,48 2,86 

A-
DM 

3,39 3,65 4,01 2,94 2,57 2,98 

A-J 3,50 3,19 3,68 3,06 2,93 3,81 

Táboa 2. Valoración das habilidades cognitivo-lingüísticas e recoñecemento das dificultades 

por parte dos participantes 



5 
 

En relación ás dificultades respecto das habilidades cognitivolingüísticas, non se atopan 

moitas diferenzas, tanto entre os diferentes colectivos, como entre os distintos tipos de 

habilidades. Si hai pequenas variacións, pero non parecen moi significativas. Unicamente 

podemos ver unha diferenza salientable, de novo nos dous colectivos de profesores de 

ensino secundario e de estudantes para mestre, na percepción da dificultade para as 

habilidades relacionadas coa definición de conceptos. 

Resta agora por facer o análise individual das respostas dos participantes respecto a 

valoración que lle otorgan a cada habilidade en relación ao resto delas. Isto vai permitir 

establecer tipos de valoración e realizar comparacións entre grupos.  

Traballo financiado pola Xunta de Galicia (Proxecto-código INCITE08XIB106098PR) 

